
SUĠĠERIMENTI 

Il-Kumitat għall-Affarijiet Ekonomiċi u Monetarji jistieden lill-Kumitat għall-Impjiegi u l-

Affarijiet Soċjali, bħala l-kumitat responsabbli, biex jinkorpora s-suġġerimenti li ġejjin fil-

mozzjoni għal riżoluzzjoni tiegħu: 

A. billi fl-2015, 23,7 % tal-popolazzjoni u 12,5 % tal-persuni impjegati li għandhom 'il fuq 

minn 18-il sena fl-UE-28, kienu f'riskju ta' faqar u ta' esklużjoni soċjali1; 

B. billi fl-2015, 17,3 % tal-popolazzjoni fl-UE-28 kienu f'riskju speċifiku ta' faqar2; billi, 

skont il-Eurostat, dan l-indikatur speċifiku ma jkejjilx il-prosperità jew il-faqar, iżda juri li 

individwu, meta mqabbel ma' persuni oħra fl-istess pajjiż, għandu introjtu baxx u dan mhux 

neċessarjament jikkorrispondi għal standard tal-għajxien baxx; 

C. billi bejn l-2008 u l-2015 in-numru kumulattiv ta' persuni f'riskju ta' faqar u esklużjoni 

soċjali żdied b'1.6 miljuni fl-UE (+5,5 miljuni fiż-żona tal-Euro), b'kuntrast mal-mira tal-

Europe 2020 li sal-2020 dan jitnaqqas b'20 miljun; 

D. billi, skont il-metodoloġija żviluppata mill-Eurostat3, il-limitu minimu ta' riskju ta' faqar 

huwa stabbilit għal 60 % tal-introjtu disponibbli ekwivalizzat tal-medjan nazzjonali (wara 

trasferimenti soċjali);  

 

E. billi l-Ewropa hija wieħed mill-aktar reġjuni sinjuri fid-dinja, għalkemm data reċenti dwar 

il-faqar abbażi tal-introjtu tenfasizza ż-żieda fil-faqar kif ukoll privazzjoni materjali gravi 

fl-Ewropa; 

F. billi l-faqar abbażi tal-introjtu huwa biss parti mill-kunċett globali tal-faqar, u l-kunċett ta' 

faqar għalhekk ma jirreferix biss għal riżorsi materjali, iżda wkoll għal riżorsi soċjali, 

b'mod partikolari l-edukazzjoni, is-saħħa u l-aċċess għas-servizzi; 

G. wara li kkunsidra d-Dikjarazzjoni ta' Schuman tad-9 ta' Mejju 1950, li sejħet għall-

"ugwalizzazzjoni u t-titjib tal-kundizzjonijiet tal-għajxien tal-ħaddiema"; 

H. billi għadd ta' Stati Membri jeħtiġilhom jindirizzaw id-defiċits baġitarji gravi u żieda fil-

livelli tad-dejn u konsegwentement qed jissikkaw il-kontroll fuq l-infiq soċjali li affettwa 

s-saħħa pubblika, l-edukazzjoni, is-sigurtà soċjali u s-sistemi ta' protezzjoni u tad-djar, u 

b'mod partikolari, l-aċċess għas-servizzi relatati u l-adegwatezza, id-disponibbiltà u l-

kwalità ta' dawk is-servizzi, li jwassal għal impatt negattiv b'mod speċjali fuq dawk l-aktar 

fil-bżonn f'dawk l-Istati Membri; 

I. billi r-riformi strutturali tas-swieq tax-xogħol u l-konsolidazzjoni fiskali kellhom effetti 

ħżiena tant li żiedu d-diverġenzi fost l-Istati Membri f'termini ta' kundizzjonijiet tal-

għajxien u tal-introjtu disponibbli tal-familji, u li rriżultaw f'disparità fi ħdan l-UE; billi, 

pereżempju, il-livell ta' għajxien medjan ta' 10 % tal-familji l-aktar fqar fi Franza huwa 

ogħla mil-livell ta' għajxien medjan tal-popolazzjoni Portugiża kollha kemm hi, u l-livell 

                                                 
1 Eurostat, "People at risk of poverty or social exclusion" (Persuni f'riskju ta' faqar u esklużjoni soċjali), 

Diċembru 2016 - http://ec.europa.eu/eurostat/statistics-

explained/index.php/People_at_risk_of_poverty_or_social_exclusion 
2 Eurostat, ibid. 
3 http://ec.europa.eu/eurostat/statistics-explained/index.php/Glossary:At-risk-of-poverty_rate 

ta' għajxien medjan ta' 1 % tal-familji l-aktar sinjuri fil-Lussemburgu huwa 75 darba ogħla 

mil-livell ta' għajxien medjan ta' 10 % tal-ifqar familji fir-Rumanija; 

J. billi l-politiki dwar l-introjtu minimu jaġixxu bħala stabbilizzatur awtomatiku; billi r-

reċessjoni kienet inqas gravi fil-pajjiżi li għandhom sistemi solidi ta' appoġġ għall-introjtu 

disponibbli tal-familji; 

K. billi l-evitar tat-taxxa u l-evażjoni tat-taxxa joħolqu kundizzjonijiet mhux ekwi fi ħdan l-

UE u qed iċaħħdu lill-Istati Membri minn għadd kbir ta' dħul li jista' kieku jikkontribwixxi 

bħala finanzjament suffiċjenti għal politiki soċjali b'saħħithom u l-benesseri taċ-ċittadini, 

kif ukoll inaqqas id-dħul tal-gvern meta tali dħul jista' jiffinanzja kundizzjonijiet aħjar għat-

tkabbir ekonomiku, għal introjti ogħla u għall-politiki soċjali; billi dan il-fenomenu għadu 

problema serja għall-UE; 

L. billi l-edukazzjoni, it-trasferimenti u l-benefiċċji soċjali ridistributtivi, il-politika fiskali 

ġusta u politika tal-impjieg soda huma fatturi importanti biex jitnaqqsu l-inugwaljanzi fl-

introjtu, titnaqqas ir-rata tal-qgħad u jonqos il-faqar;  

M. wara li kkunsidra l-inklinazzjonijiet differenti ta' konsum li jikkaratterizzaw diversi 

kwintili tal-introjtu1; billi jidher li l-politiki li jappoġġjaw l-aktar setturi soċjali mċaħħda 

fl-UE se jkunu ta' benefiċċju għall-ekonomija kollha u se jkollhom it-tendenza li jkunu 

newtrali f'termini ta' baġit; billi l-Fond Monetarju Internazzjonali (FMI) kkonkluda li "jekk 

is-sehem tal-introjtu tal-ogħla 20 fil-mija jiżdied b'1 punt perċentwali, it-tkabbir tal-PDG 

ikun fil-fatt 0,08 punt perċentwali aktar baxx matul il-ħames snin ta' wara" u li, min-naħa 

l-oħra, "żieda simili tas-sehem tad-dħul tal-aħħar 20 fil-mija (il-foqra) hija assoċjata ma' 

0,38 punti perċentwali ogħla ta' tkabbir"2; 

N. billi l-introduzzjoni u t-tisħiħ tal-politiki ta' introjtu minimu, jekk jiġu kombinati kif xieraq 

ma' miżuri u politiki oħrajn dwar is-swieq soċjali u tax-xogħol, jistgħu joffru mod li bih 

jiġi indirizzat il-faqar, li jkunu appoġġjati l-inklużjoni soċjali u l-aċċess għas-suq tax-

xogħol; 

O. billi għadd ta' studji wrew kif il-faqar qed jaffettwa b'mod negattiv it-tkabbir ekonomiku3; 

P. billi skemi ta' introjtu minimu jistgħu jaġixxu bħala stabbilizzaturi awtomatiċi 

makroekonomiċi b'rispons għal xokkijiet ekonomiċi; 

Q. billi l-effettività tal-iskemi ta' introjtu minimu b'mod li jtaffu l-faqar, irawmu l-integrità tas-

suq tax-xogħol speċjalment għaż-żgħażagħ, u jaġixxu bħala stabbilizzaturi awtomatiċi 

jvarja b'mod sinifikanti bejn l-Istati Membri; 

                                                 
1  Ara: Bank Ċentrali Ewropew, "The distribution of wealth and the marginal propensity to consume" (Id-

distribuzzjoni tal-ġid u l-propensità marġinali għall-konsum), Dokument ta' Ħidma Nru 1655, Marzu 2014 
2 FMI, "Causes and Consequences of Income Inequality: A Global Perspective" (Kawżi u Konsegwenzi tal-

Inugwaljanza fl-Introjtu: Perspettiva Globali), 2015 - ikkwotat minn: http://www.taxjustice.net/2015/06/22/new-

imf-research-tax-affects-inequality-inequality-affects-growth/ 
3  Ara: Bank Dinji ,"Poverty Reduction and Growth: The Virtuous and Vicious Circle" (Tnaqqis fil-Faqar u 

Tkabbir: Iċ-Ċirku Virtuż u Vizzjuż), 2006; OECD, "Trends in Income Inequality and its Impact on Economic 

Growth" (Xejriet fl-Inugwaljanza fl-Introjtu u l-Impatti tiegħu fuq it-Tkabbir Ekonomiku), 2014. 

R. billi s-sistemi ta' appoġġ għall-introjtu mfassla sew ma jiffunzjonawx bħala diżinċentivi 

għax-xogħol1; 

S. billi l-kunċett ta' introjtu minimu ma jridx jitħallat ma' dak ta' paga minima; 

T. billi l-fatt li jiġi żgurat li introjtu minimu għal dawk li m'għandhomx biżżejjed riżorsi 

għal ħajja deċenti, jew ma jirċevux ħlas xieraq għax-xogħol tagħhom, jiġi kopert mill-

ewwel pilastru tad-drittijiet soċjali; 

U. billi xi Stati Membri qed iniedu proġetti pilota għall-ittestjar tal-politiki ta' introjtu 

bażiku, fosthom il-Finlandja, fejn kampjun aleatorju ta' 2 000 persuna qiegħda se jirċievu 

somma inkondizzjonata ta' EUR 560 fix-xahar, li għandha tipproduċi inċentiv xieraq 

sabiex jiġi aċċettat xogħol temporanju u part-time; 

V. billi l-implimentazzjoni ta' skemi ta' introjtu bażiku qed tiġi diskussa f'diversi Stati 

Membri; 

1. Jitlob lill-Kummissjoni Ewropea tistabbilixxi evalwazzjoni ladarba tintemm l-

esperimentazzjoni dwar l-implimentazzjoni tal-iskemi ta' introjtu bażiku li għaddejja 

bħalissa fl-Istati Membri; 

2. Jenfasizza li jeħtieġ jittieħdu passi prattiċi urġenti biex jinqerdu l-faqar u l-esklużjoni 

soċjali, jiġu promossi xbieki ta' sikurezza soċjali effettivi, b'tali mod li jassiguraw 

koeżjoni ekonomika u territorjali; jenfasizza li dawn il-passi jridu jitwettqu fil-livell 

xieraq, b'azzjonijiet kemm fil-livell nazzjonali kif ukoll dak Ewropew skont it-tqassim 

tal-kompetenzi għall-politiki rilevanti; 

3. Jikkunsidra li l-iskemi ta' introjtu minimu huma kompetenza nazzjonali u li għaldaqstant 

l-introduzzjoni jew l-iżvilupp tagħhom jenħtieġ li, f'kull każ, iqisu kemm ir-realtà 

ekonomika u soċjali kif ukoll is-sistema produttiva tagħhom; jirrakkomanda li l-

introduzzjoni possibbli ta' tali skemi tiggarantixxi l-ħarsien ta' inċentivi permezz tar-

(ri)integrazzjoni fis-suq tax-xogħol; 

4. Itenni l-fatt li l-aħjar mod sabiex jitnaqqas il-faqar u tiġi evitata l-esklużjoni soċjali huwa 

li tingħata spinta lit-tkabbir sostenibbli u jinħolqu kundizzjonijiet ta' qafas favorevoli 

għall-kumpaniji Ewropej - b'mod partikolari billi jiġu evitati piżijiet amministrattivi 

eċċessivi kif ukoll jiġi żgurat l-aċċess għal finanzjament - sabiex jippermettulhom 

joħolqu l-impjiegi; 

5. Jappoġġja l-approċċ ta' investiment soċjali tal-Kummissjoni li jikkunsidra l-politiki 

soċjali mfassla sew bħala kontribut għat-tkabbir ekonomiku, filwaqt li jipproteġu l-

persuni mill-faqar u jaġixxu bħala stabbilizzaturi ekonomiċi2; 

                                                 
1  Ara: Kummissjoni Ewropea, "Employment and Social Developments in Europe 2013" (Impjieg u Żviluppi 

Soċjali fl-Ewropa 2013), 2014 
2  Kummissjoni Ewropea: komunikazzjoni "Lejn Investiment Soċjali għat-Tkabbir u l-Koeżjoni – inkluża l-

implimentazzjoni tal-Fond Soċjali Ewropew 2014-2020", COM (2013)0083, 20 ta' Frar 2013, u: "Social 

Investment in Europe: A study of national policies 2015"(L-Investiment Soċjali fl-Ewropa: Studju tal-politiki 

nazzjonali 2015), 2015 

6. Jilqa' r-riflessjonijiet u l-istudji dwar kif tista' tinkiseb id-distribuzzjoni ġusta ta' introjtu u 

ġid fi ħdan is-soċjetajiet tagħna; 

7. Jenfasizza li fatturi ewlenin li jxekklu l-iżvilupp ta' approċċ ta' investiment soċjali mill-

Istati Membri jinkludu l-impatt tal-kriżi ekonomika u tal-politika dwar l-ambjent 

dominati mill-awsterità1; 

8. Jitlob li tingħata attenzjoni xierqa minn issa, fit-tfassil ta' politiki makroekonomiċi, għall-

ħtieġa li jitnaqqsu l-inugwaljanzi soċjali u jiġi garantit aċċess għall-gruppi soċjali kollha 

b'finanzjament kif xieraq mis-servizzi soċjali pubbliċi, u b'hekk jiġu indirizzati l-faqar u 

l-esklużjoni soċjali; 9. Jitlob li tittieħed azzjoni biex jitnaqqsu l-inugwaljanzi soċjali, 

billi l-persuni jitħallew jagħmlu l-aħjar użu mid-doni u l-kapaċitajiet tagħhom; jitlob 

ukoll appoġġ soċjali li jkun iffokat fuq dawk li huma fqar u ma jkunux jistgħu jaqilgħu 

biżżejjed flus permezz tal-isforzi proprji tagħhom;   

10. Jirrispetta d-dritt sovran ta' kull Stat Membru biex b'mod demokratiku jagħżel il-politika 

ekonomika proprja tiegħu; 

11. Jinnota li l-esperjenzi reċenti ta' riformi bbażati fuq eżenzjonijiet mit-taxxa juru li jaqbel 

aktar li l-politiki ta' introjtu minimu jiġu ffinanzjati bl-appoġġ tal-baġit milli b'inċentivi 

fiskali; 

12. Jissottolinja l-fatt li l-edukazzjoni, it-trasferimenti soċjali u sistemi ta' taxxa progressivi, 

ġusti u ridistributtivi, flimkien ma' miżuri prattiċi li jsaħħu l-kompetittività u jiġġieldu l-

evitar tat-taxxa u l-evażjoni tat-taxxa, kollha għandhom il-potenzjal sabiex 

jikkontribwixxu għal koeżjoni ekonomika, soċjali u territorjali;  

13. Jirrimarka li l-iskemi ta' ridistribuzzjoni waħedhom mhux se jdaħħlu lill-persuni fid-dinja 

tax-xogħol; itenni wkoll li l-fatt li persuna jkollha impjieg huwa dejjem l-aħjar mod 

sabiex persuna tiġi protetta mir-riskju ta' faqar u huwa mezz b'saħħtu ta' integrazzjoni 

soċjali; jenfasizza li biex jiġi evitat il-ħolqien ta' klassi ta' persuni megħjuna, jeħtieġ li 

jitwettaq u jkun sorveljat is-suq tax-xogħol u r-riformi tal-ambjent tan-negozju; 

14. Jargumenta li skemi ta' introjtu minimu huma strumenti tranżitorji biex jitnaqqas u jiġi 

miġġielded il-faqar, l-esklużjoni soċjali u l-inugwaljanza u li dawn għandhom jitqiesu 

bħala investiment soċjali; jinnota l-effetti kontroċikliċi ta' skemi ta' introjti minimi;  

15. Jemmen li l-iskemi ta' introjtu minimu jenħtieġ li jkunu temporanji u jenħtieġ li jkunu 

dejjem akkumpanjati b'politiki attivi ta' inklużjoni fis-suq tax-xogħol; 

16. Jemmen li iktar studju u riċerka dwar mudelli ta' skemi ta' introjtu minimu differenti 

potenzjali jistgħu jkunu għodda utli fil-ġlieda biex jitnaqqsu u jiġu miġġielda l-faqar u l-

esklużjoni soċjali; jenfasizza li huwa essenzjali li kwalunkwe skema u mudell potenzjali 

jridu jinħolqu bl-involviment ta' dawk l-aktar fil-bżonn fl-Istati Membri; jitlob, f'dan ir-

rigward, evalwazzjoni dwar skemi ta' introjtu minimu li qed jiġu implimentati f'xi Stati 

Membri, u jistieden lill-Kummissjoni u lill-Istati Membri jiskambjaw l-aħjar prattiki li 

jirriżultaw minn skemi ta' introjtu minimu;  

                                                 
1  Kummissjoni Ewropea, "Social Investment in Europe" (L-Investiment Soċjali fl-Ewropa) (op. cit.). 

17. Iħeġġeġ bil-qawwa lill-Kummissjoni u lill-Istati Membri sabiex jevalvaw il-mod u l-

mezzi li bihom jipprovdu skemi ta' introjtu minimu adegwat, komprensiv u aċċessibbli fl-

Istati Membri kollha u sabiex jikkunsidraw passi ulterjuri bħala appoġġ għal konverġenza 

soċjali fi ħdan l-UE, filwaqt li jitqiesu l-karatteristiċi speċifiċi ta' kull Stat Membru, kif 

ukoll il-prattiki u t-tradizzjonijiet nazzjonali; iqis, f'dan ir-rigward, li d-disinn ta' introjtu 

minimu għandu jiġu definit fil-livell tal-Istati Membri;  

18. Itenni l-importanza ta' aċċess ugwali għall-iskemi ta' introjtu minimu mingħajr 

diskriminazzjoni fir-rigward tal-etniċità, is-sess, il-livell tal-edukazzjoni, in-nazzjonalità, 

l-orjentazzjoni sesswali, ir-reliġjon, id-diżabilità, l-età, l-opinjoni politika jew l-isfond 

soċjoekonomiku; 

19. Jinnota li l-iskemi ta' introjtu minimu jeħtieġ jiġu implimentati u evalwati fil-kuntest tas-

sistemi nazzjonali ġenerali tas-servizzi soċjali, (l-edukazzjoni, il-kura tas-saħħa, il-kura 

tat-tfal, l-akkomodazzjoni u l-mobilità); 

20. Jenfasizza l-ħtieġa għall-adattament tal-iskemi eżistenti ta' introjtu minimu sabiex tiġi 

indirizzata l-isfida tal-qgħad fost iż-żgħażagħ; 

21. Jiġbed l-attenzjoni għall-problema tal-faqar fost it-tfal u jitlob li l-iskemi ta' introjtu 

minimu jikkunsidraw b'mod speċjali l-bżonnijiet tat-tfal; 

22. Jirrimarka li l-baġits ta' referenza jistgħu jgħinu jistabbilixxu l-livell ta' introjtu minimu 

neċessarju sabiex jiġu ssodisfati l-ħtiġiet fundamentali tal-persuni, inklużi wkoll aspetti 

mhux monetarji, bħall-aċċess għall-edukazzjoni u t-tagħlim tul il-ħajja, l-

akkomodazzjoni, is-servizzi tal-kura tas-saħħa ta' kwalità, u l-attivitajiet soċjali jew il-

parteċipazzjoni ċivika; jemmen, għalhekk, li għandhom jiġu kkunsidrati wkoll id-

diverġenzi eżistenti bejn l-Istati Membri u d-diversi politiki soċjali nazzjonali, jemmen li 

l-livell tal-introjtu minimu għandu jqis il-limitu tar-riskju tal-faqar kif ukoll il-baġits ta' 

referenza.  

